
SIARAN MEDIA

JABATAN PERHUTANAN PERKASA KESEJAHTERAAN KOMUNITI
DAN PENDIDIKAN MELALUI KAMPUNG ANGKAT MADANI
DAN SEKOLAH ANGKAT MADANI

Sik, Kedah | 27 September 2026 — Jabatan Perhutanan Semenanjung
Malaysia (JPSM) terus memperkukuh komitmen terhadap kesejahteraan
komuniti setempat melalui Program Kampung Angkat MADANI dan
Sekolah Angkat MADANI JPSM Tahun 2026 di Sik, Kedah. Maijlis
Penyerahan Kampung Angkat MADANI dan Sekolah Angkat MADANI
JPSM Tahun 2026 yang dirasmikan oleh Ketua Pengarah Perhutanan
Semenanjung Malaysia, YBhg. Dato’ Mohd Radhi Chu bin Abdullah, di
Masjid Al-Wustha menjadi simbolik penyerahan projek penaiktarafan
kemudahan serta infrastruktur yang dilaksanakan untuk manfaat
komuniti dan warga sekolah.

Kampung Belantek dipilih sebagai Kampung Angkat MADANI JPSM
dengan peruntukan keseluruhan RM590,000 merangkumi RM500,000
daripada Kementerian Kewangan (MOF) dan tambahan RM90,000 di
bawah TVET On-Job Training. Pemilihan kampung ini dibuat
berdasarkan keperluan terhadap kemudahan dan infrastruktur asas
serta kedudukannya yang berhampiran kawasan Hutan Simpanan Kekal.

Antara projek yang telah dilaksanakan ialah penaiktarafan tapak
penyembelihan dan kemudahan Masjid Al-Wustha, pembinaan telaga
tiub dan memasang panel solar, pembinaan dua mercu tanda Kampung
Angkat MADANI, memperkasa kemudahan pendigitalan, kerja-kerja
pendawaian semula serta pemasangan elektrik di Dewan Kampung
Bukit Berangan dan sembilan rumah penduduk dan pemasangan 17 unit
lampu solar di laluan utama Kampung Belantek. Projek ini memberi
manfaat kepada kira-kira 4,250 komuniti di lima kampung berdekatan,
laitu Kampung Belantek Luar, Kampung Belantek Dalam, Kampung
Surau, Kampung Pinang serta Kampung Bukit Berangan/Batu/Lentang.

Selain pembangunan infrastruktur, JPSM turut melaksanakan inisiatif
kebajikan dan pembangunan sosial. Sebanyak lima katil hospital dan



lima kerusi roda disediakan kepada penduduk yang uzur, bantuan bakul
makanan kepada 200 orang asnaf dan ibu tunggal, serta 320unit
kelengkapan persekolahan kepada anak kepada penduduk yang uzur
dan tidak mempunyai pendapatan tetap.

Seramai 27 orang tenaga pengajar dan 318 orang pelajar dari Sekolah
Kebangsaan Seri Ampang Muda turut disantuni melalui projek Sekolah
Angkat MADANI dengan peruntukan sebanyak RM100,000.00 daripada
Kementerian Kewangan (MOF). Kerja-kerja penaiktarafan meliputi
penyelenggaraan sistem loceng sekolah, pemasangan penyaman udara,
pembekalan mesin pencetak, penaiktarafan Dbilik mesyuarat,
pembekalan perabot dan kelengkapan sekolah, pemasangan sistem
siaraya serta penyediaan perkakasan Bilik Isolasi. Inisiatif ini sekali gus
menyokong penyediaan persekitaran pembelajaran yang lebih selesa
dan kondusif.

Turut mengiringi Ketua Pengarah Perhutanan Semenanjung Malaysia ke
majlis penyerahan adalah Pegawai Daerah Sik, YBrs. Tuan Faisal Rizal
bin Mohammad, Pengarah Pejabat Pembangunan Persekutuan Negeri
Kedah, YBhg. Dato' Haji Zepri bin Saad.

Program Kampung Angkat MADANI dan Sekolah Angkat MADANI
memperlihatkan komitmen JPSM dalam memperkukuh hubungan
dengan komuniti, khususnya masyarakat berhampiran kawasan hutan,
melalui peningkatan kemudahan asas, kebajikan dan prasarana
pendidikan.

JPSM akan terus memperkukuh kerjasama bersama komuniti bagi
memastikan kesejahteraan masyarakat dan kelestarian alam sekitar
bergerak seiring demi manfaat generasi kini dan akan datang.

